
(வீரேஶ்வர லிங்க³)
தமாலோக்ய ஸ்துதிம் சக்ரே ரோமகஞ்சுகிதோ முதா³ ।
ப்ரோச்சரத்³க³த்³க³தா³லாபோ நமோऽஸ்த்விதி புந: புந:॥
விஶ்வாநர உவாச ।
ஏகப்³ரஹ்மைவாத்³விதீயம் ஸமஸ்தம் ஸத்யம் ஸத்யம் நேஹ நாநாஸ்தி கிஞ்சித் ।
ஏகோ ருத்³ரோ ந த்³விதீயோऽவதஸ்தே² தஸ்மாதே³கம் த்வாம் ப்ரபத்³யே மஹேஶம் ॥
1॥
ஏக: கர்தா த்வம் ஹி ஸர்வஸ்ய ஶம்போ⁴ நாநாரூபேஷ்வேகரூபோऽஸ்ய ரூப: ।
யத்³வத்ப்ரத்யப்ஸ்வர்க ஏகோऽப்யநேகஸ்தஸ்மாந்நாந்யம் த்வாம் விநேஶம் ப்ரபத்³யே
॥ 2॥
ரஜ்ஜௌ ஸர்ப: ஶுக்திகாயாம் ச ரூப்யம் நைர: பூரஸ்தந்ம்ரு’கா³க்²யே மரீசௌ ।
யத்³வத்தத்³வத்³விஷ்வகே³ஷ ப்ரபஞ்சோ யஸ்மிம்ஜ்ஞாதே தம் ப்ரபத்³யே மஹேஶம் ॥
3॥
தோயே ஶைத்யம் தா³ஹகத்வம் ச வஹ்நௌ
தாபோ பா⁴நௌ ஶீதபா⁴நௌ ப்ரஸாத:³ ।
புஷ்பே க³ந்தோ⁴ து³க்³த⁴மத்⁴யேऽபி ஸர்பி-
ர்யத்தச்ச²ம்போ⁴ த்வம் ததஸ்த்வாம் ப்ரபத்³யே ॥ 4॥
ஶப்³த³ம் க்³ரு’ஹ்ணாஸ்யஶ்ரவாஸ்த்வம் ஹி
ஜிக்⁴ரேரக்⁴ராணஸ்த்வம் வ்யங்க்⁴ரிராயாஸி தூ³ராத் ।
வ்யக்ஷ: பஶ்யேஸ்த்வம் ரஸஜ்ஞோऽப்யஜிஹ்வ:

கஸ்த்வாம் ஸம்யக்³வேத்த்யதஸ்த்வாம் ப்ரபத்³யே ॥ 5॥
நோ வேத³ஸ்த்வாமீஶ ஸாக்ஷாத்³தி⁴ வேத³ நோ வா விஷ்ணுர்நோ விதா⁴தாऽகி²லஸ்ய
।

நோ யோகீ³ந்த்³ரா நேந்த்³ரமுக்²யாஶ்ச தே³வா ப⁴க்தோ வேத³ த்வாமதஸ்த்வாம்
ப்ரபத்³யே ॥ 6॥
நோ தே கோ³த்ரம் நேஶஜந்மாபிநாக்²யா நோ வா ரூபம் நைவ ஶீலம் ந தே³ஶ: ।
இத்த²ம் பூ⁴தோऽபீஶ்வரஸ்த்வம் த்ரிலோக்யா: ஸர்வாந்காமாந்பூரயேஸ்தத்³ப⁴ஜே
த்வாம் ॥ 7॥
த்வத்த:ஸர்வம் த்வம் ஹி ஸர்வம் ஸ்மராரே
த்வம் கௌ³ரீஶஸ்த்வம் ச நக்³நோऽதிஶாந்த: ।
த்வம் வை வ்ரு’த்³த⁴ஸ்த்வம் யுவா த்வம் ச
பா³லஸ்தத்த்வம் யத்கிந்நாஸ்யதஸ்த்வாம் நதோऽஸ்மி ॥ 8॥
இதி ஶ்ரீஸ்காத³புராணே காஶீக²ண்டே³ பூர்வார்த்³தே⁴ த³ஶமாத்⁴யாயாந்தர்க³தம்

விஶ்வாநரக்ரு’தம் ஶிவஸ்தோத்ரம் ஸமாப்தம் ।
ஸ்கந்த³புராண । காஶீக²ண்ட³ । பூர்வக²ண்ட³ 1 । அத்⁴யாய 10/126-133॥

skandapurANa . kAshIkhaNDa . pUrvakhaNDa 1 . adhyAya 10/126-133..

Proofread by PSA Easwaran

Vishvanarakritam 1 Shiva Stotram

pdf was typeset on June 9, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

